
Gall gweithio’n dda mewn partneriaeth, rhwng teuluoedd 
a gweithwyr proff esiynol, helpu i gyflawni’r deilliannau gorau 
posibl, ond nid yw hyn bob amser yn hawdd a bydd llawer 
o deuluoedd yn dweud iddynt gael profiadau cymysg. 

Mae gweithio mewn partneriaeth yn cynnwys 
cyfathrebu’n agored a chymryd 

amser i ddeall arbenigedd 
a’r heriau sy’n cael 

eu hwyneb. Mae’n bwysig 
gwerthfawrogi a rhoi pwys 

ar arbenigedd teulu ar eu 
hanwylyn, a bod gan deuluoedd 

yr hyder i ofyn cwestiynau a 
theimlo bod rhywun wir 
yn gwrando arnynt.

04 Cwestiynau 
allweddol y dylai 
teuluoedd eu 
gofyn i weithwyr 
proff esiynol

Mae gweithio mewn partneriaeth yn cynnwys 
cyfathrebu’n agored a chymryd 

amser i ddeall arbenigedd 
a’r heriau sy’n cael 

eu hwyneb. Mae’n bwysig 
gwerthfawrogi a rhoi pwys 

ar arbenigedd teulu ar eu 
hanwylyn, a bod gan deuluoedd 

yr hyder i ofyn cwestiynau a 
theimlo bod rhywun wir 
yn gwrando arnynt.

Beth yw eich rôl a beth rydych chi’n gyfrifol 
amdano?

Dywed llawer o deuluoedd eu bod yn teimlo’u bod wedi’u 
drysu a’u llethu gan y llif cyson o weithwyr proffesiynol sydd 
fel petaent yn cerdded i mewn ac allan o fywyd eu perthynas. 
Mae’n bwysig sefydlu’n fuan iawn pwy yw pobl a beth maen 
nhw’n gyfrifol amdano.

Mae gwybod pwy sy’n gysylltiedig a beth yw eu rôl yn sicrhau 
bod teuluoedd yn gwybod at bwy i gyfeirio cwestiynau 
neu bryderon a bydd yn helpu i sicrhau mwy o degwch a 
disgwyliadau clir.

Pa asesiadau sydd wedi llywio’r cynllun hwn?

Dylai ‘Asesiad Ymddygiad Swyddogaethol’ lywio cynllun 
Cefnogaeth Ymddygiad Cadarnhaol (PBS). Dyma’r broses 
asesu sy’n bwrw golwg ar sut mae rhywun yn mynegi sut mae’n 
teimlo trwy ymddygiad, sy’n gallu bod yn anodd i’r person a’i 
deulu ddelio ag ef yn aml. Dylai pa mor gynhwysfawr fydd yr 
asesiad hwn fod yn seiliedig ar anghenion y person ei hun. 
Dylai’r asesiad gefnogi pawb sy’n ymwneud â chefnogi’r person 
i ragweld yn well y digwyddiadau a’r sefyllfaoedd a allai fod yn 
anodd i’r person, sut mae’n cyfleu hyn trwy ei ymddygiad, a beth 
yw swyddogaeth neu ddiben tebygol yr ymddygiad hwn. Bydd 
teuluoedd yn bartner allweddol yn y broses hon oherwydd nhw 
fydd yn gwybod fwyaf am eu perthynas a’i ymddygiad.

Yn ogystal â’r ‘Asesiad Ymddygiad Swyddogaethol’, gall fod 
asesiadau eraill, er enghraifft yr asesiadau sy’n nodi anghenion 
synhwyraidd neu anghenion cyfathrebu’r person, a fydd yn 
llywio’r cynllun.

Mae gennych yr hawl i gymryd rhan a gweld canlyniadau pob 
asesiad. Hefyd, mae gan deuluoedd yr hawl i weld unrhyw 
gofnodion ‘digwyddiadau’ yn gysylltiedig â’r aelod o’u teulu os 
bydd rhywbeth yn digwydd pan fydd oddi cartref.

Mae gennych yr 
hawl i gymryd 
rhan a gweld 

canlyniadau pob 
asesiad

Mae gwybod pwy 
sy’n gysylltiedig 

a beth yw eu 
rôl yn sicrhau 

bod teuluoedd 
yn gwybod at 
bwy i gyfeirio 

cwestiynau neu 
bryderon

Sut byddwch chi’n sicrhau bod y cynllun yn 
cael ei gydgynhyrchu?

Dylai’r person a’i deulu fod yn ganolog i’r asesiad ac i ddatblygiad 
y cynllun PBS i sicrhau ei fod wir yn adlewyrchu pwy yw’r person 
hwn a pham mae arno angen byw bywyd sy’n dda. Dyma’ch 
hawl sylfaenol. Dylai’r sawl sy’n cydlynu’r cynllun fod yn gweithio 
gyda chi bob cam i sicrhau eich bod chi’n bartneriaid cyfartal, 
yn gallu cyfrannu a’ch bod chi’n teimlo’n gyfforddus gyda’r hyn 
sy’n cael ei gynnwys ac ymhle y caiff ei rannu. 

Y person sy’n cael ei gefnogi
Mae PBS yn cadw’r person sy’n cael ei gefnogi 

yn ganolog i bob penderfyniad. Profiadau bywyd 
y person, a’r hyn sy’n well ganddo, sy’n llywio’r 

gefnogaeth, ac mae’r dull yn gyfannol.

Gwasanaethau cymorth
l	Gweithio’n gydweithredol â theuluoedd 

ac asiantaethau eraill

l	Rhaid i’w dull fod yn hyblyg

l	Rhaid blaenoriaethu ymatebolrwydd –  
y cymorth cywir ar yr adeg gywir 

Aelodau’r teulu
l	Arbenigwyr trwy brofiad ar eu 

hanwyliaid 

l	Hawl i ymwneud â phenderfyniadau 
a sut y cânt eu cefnogi 

l	Gallant gydgynhyrchu’r atebion 
gorau i greu amgylcheddau 
trugarog, cefnogol 

l	Angen cefnogaeth arnynt ac angen 
gwrando ar eu lleisiau 

Pwy arall sydd wedi cyfrannu at y cynllun a 
sut mae hyn yn cysylltu â dogfennau eraill?

Dylai cynllun PBS fod yn ddogfen gyfannol, gan gynnwys 
argymhellion gan amrywiaeth o weithwyr proffesiynol sy’n 
ymwneud â gofal a chymorth y person ar draws meysydd 
iechyd, addysg, gofal cymdeithasol a hamdden, fel y bo’n 
berthnasol. Weithiau, bydd y cynllun PBS yn cyfeirio at 
ddogfennau allweddol eraill, er enghraifft Proffil Iechyd neu 
Gynllun Gofal a Chymorth y person.

Dylai fod cysylltiad rhwng pob dogfen ac argymhelliad, dylent 
ategu ei gilydd ac ni ddylent wrthddweud ei gilydd. Dylai 
teuluoedd gael copi o bob cynllun sy’n perthyn i fywyd eu 
perthynas a dylai’r unigolyn a’i deulu fod yn berchen ar y 
cynllun PBS.

Mae gan deuluoedd yr hawl i gymryd rhan mewn datblygu ac 
adolygu’r cynllun PBS.

Beth yw diben y cynllun hwn ac i  
bwy mae’r cynllun?

Prif nod PBS yw cynorthwyo’r person i ffynnu a chyfoethogi 
ansawdd bywyd y person. Dylai unrhyw un sy’n darllen y cynllun 
allu deall beth mae’n ei ddweud a dylai gynnwys pwyslais mawr 
ar gefnogi’r person yn rhagweithiol, gan greu’r adnoddau iddo 
helpu i fyw bywyd llawn a hapus fel rhan o’i deulu a’r gymuned 
ehangach.

Os nad yw cynlluniau’n rhagweithiol, a chanolbwyntiant ar 
ostwng neu reoli ymddygiad yn unig, nid ydynt yn gynlluniau PBS 
da. Yn wir, nid ydynt yn gynlluniau PBS o gwbl mewn gwirionedd, 
gan nad ydynt yn ymwneud â gwella ansawdd bywyd – dim ond 
cynlluniau rheoli ymddygiad ydynt ynghylch defnyddio atal a 
chyfyngiadau. Nid yw cynllun PBS da yn canolbwyntio ar leihau 
ymddygiadau sy’n peri pryder, ond ar helpu gofalwyr teuluoedd 
i gefnogi’r person i gael bywyd da. Trwy wneud hyn, rydym yn 
gweld gostyngiad mewn ymddygiadau sy’n peri pryder, gan fod 
anghenion y person yn cael eu bodloni mewn ffyrdd eraill.

Dylai teuluoedd ofyn am gynlluniau rhagweithiol i’w perthynas, 
wedi’u hysgrifennu mewn iaith syml a ddeallant; os gall teuluoedd 
ddeall y cynllun, gallant helpu i sicrhau bod gweithwyr cymorth 
ac eraill yn ei ddeall hefyd.

Dylai’r unigolyn 
a’i deulu fod yn 

berchen ar y 
cynllun PBS

Sut byddwn ni’n monitro a yw’r cynllun yn 
gweithio?

Dylai fod rhai camau clir iawn sy’n helpu’r rheiny sy’n 
defnyddio’r cynllun i nodi a yw’n gweithio ac, felly, gwneud 
newidiadau’n gyflym os nad yw’r cynllun yn gweithio. Mae hyn 
yn rhan bwysig iawn hefyd o gadw’r cynllun yn ‘fyw’ a cheisio 
bob amser i wneud y mwyaf o gyfleoedd a dewisiadau’r 
person. Dylai teuluoedd fod yn bresennol a chymryd rhan ym 
mhob adolygiad o’r cynllun. 

Pwy sy’n gyfrifol am gydlynu adolygiadau a 
gwneud y newidiadau angenrheidiol?

Er y dylai’r cynllun PBS gael ei gydgynhyrchu, mae’n bwysig 
bod rhywun wedi’i enwi yn gyfrifol am gydlynu adolygiadau a 
dwyn pob partner ynghyd gyda’r teulu i’w cyflawni.

Dylai teuluoedd wybod pwy yw’r unigolyn hwn a chael ei 
fanylion cyswllt.

Pa hyfforddiant sy’n cael ei ddarparu i 
sicrhau bod y cynllun yn cael ei weithredu’n 
llwyddiannus?

Gall rhai agweddau ar y cynllun alw am hyfforddiant ac 
arddangos i sicrhau bod y bobl sy’n defnyddio’r cynllun yn 
hyderus ac yn alluog. Er enghraifft, os bydd y cynllun yn cynnwys 
strategaethau cyfathrebu fel defnyddio Makaton, mae’n 
debygol y bydd angen hyfforddiant ar y bobl sy’n ymwneud 
â gofal a chymorth y person. Hefyd, mae’n hynod debygol y 
bydd y teulu’n gallu rhoi rhywfaint o arddangos, i staff neu i 
bobl eraill, yn enwedig ynghylch unrhyw arwyddion, geiriau 
neu ffyrdd eraill unigryw y gall y person eu defnyddio i 
fynegi’i hun. Dylai teuluoedd ymwneud â recriwtio a 
hyfforddi staff, a chael yr hawl i ymwneud â gofal eu 
perthynas yn y tymor hir.



A yw’r cynllun hwn yn argymell ymyriadau 
corfforol i gyfyngu ar symud mewn 
argyfyngau? Os felly, a oes Cynllun  
Lleihau Atal?

Pan fydd y person mewn argyfwng, mae’n bwysig bod cynllun 
clir ar gyfer sut i’w gefnogi’n ddiogel, mewn ffordd gynorthwyol 
a pharchus. Os oes unrhyw ymyriadau cyfyngol, dylai fod 
tystiolaeth bod hyn wedi’i wneud gan ddefnyddio Deddf 
Galluedd Meddyliol 2005. Hefyd, dylai fod pwyslais cadarn ar 
leihau’r angen a’r ddibyniaeth yn y dyfodol ar ddulliau o’r fath, 
fel rhan o adolygiad parhaus.

Pan fydd atal yn cael ei ddefnyddio, mae gan deuluoedd yr 
hawl i ofyn bod y cynllun yn cynnwys strategaethau i leihau 
atal pryd bynnag y bydd ei angen. Mae gan deuluoedd yr hawl 
i wybod pa fathau o atal a chyfyngiadau sy’n cael eu defnyddio, 
a pha mor aml y’u defnyddir gyda’u perthynas.

Sut olwg sydd ar gefnogaeth i’r person  
ac eraill sydd ynghlwm ar ôl digwyddiad?

Yn dilyn digwyddiad pan aeth y person i argyfwng, dylai fod 
argymhellion ar waith sy’n helpu’r person i sicrhau ei fod 
yn teimlo’n ddiogel ac nad oes unrhyw bryder yn weddill 
am yr hyn sydd wedi digwydd. Bydd hyn yn wahanol i bob 

person; dylai’r ffordd rydym yn cefnogi’r person fod yn 
briodol i’w anghenion. Dylai teuluoedd, staff a 

gweithwyr proffesiynol eraill gymryd amser 
i fyfyrio ac amlygu pam na weithiodd 

unrhyw ddulliau rhagweithiol, ac 
a oes angen gwneud unrhyw 
newidiadau i’r cynllun.

Pan fydd y person 
mewn argyfwng, 

mae’n bwysig 
bod cynllun clir 
ar gyfer sut i’w 

gefnogi’n ddiogel, 
mewn ffordd 

gynorthwyol a 
pharchus 

Rhagor o wybodaeth

I gael cymorth cyffredinol lleol i deuluoedd a gofalwyr, 
cysylltwch â Fforwm Cymru Gyfan:  
www.allwalesforum.org.uk 

I gael cymorth ag ymddygiad sy’n herio, cysylltwch â’r 
Challenging Behaviour Foundation:  
www.challengingbehaviour.org.uk 

Gweler y ddogfen Adnoddau Ychwanegol am ragor o 
wybodaeth.  

